
ᑕᐃᕕᑦ ᓚᒪᑎ – ᒥᓂᔅᑕ, ᒪᓕᒐᓕᕆᔨᒃᑯᑦ ᑲᓇᑕᒥ 
ᑭᒃᑯᓕᒫᓂᒃ ᐅᔾᔨᕈᓱᓕᖅᑎᑦᑎᓂᕐᒧᑦ ᐱᓕᕆᐊᖃᕐᓂᖅ ᐱᒋᐊᖅᐳᖅ ᐃᖃᓗᖕᓂᑦ 

 
ᐅᓪᓛᒃᑯ.  
 
ᑐᙵᓱᒋᑦᑎ ᑎᑎᕋᕐᕕᑦᑎᓐᓂᑦ, ᐃᓕᖃᖅᑐᑦ ᐱᖅᑯᓯᑐᖃᒃᑯᑦ ᓄᓇᖁᑎᒋᔭᐅᔪᑦ ᐃᐅᓪᒑᓐᑯᐃᓐ 
ᐃᓄᖁᑎᖏᓐᓂᑦ.  
 
ᑕᒪᔅᓯᑦᑎᐊᖅ ᑲᔪᓯᑦᑎᐊᖁᕙᔅᓯ ᐃᓘᓐᓇᓯ ᓴᖅᑭᑕᐅᓂᖓᓂᒃ ᑭᖑᓪᓕᐅᔪᓂᒃ ᐊᑐᕈᓐᓇᕐᓂᖅ 
ᒪᓕᒐᓕᕆᔨᒃᑯᓐᓂᑦ ᐃᓚᒌᑦ ᐋᓐᓂᖅᓯᖅᑕᐅᖃᑦᑕᖅᑐᓄᑦ ᓄᓇᕘᒥᑦ ᐱᓕᕆᐊᖑᔪᒥᑦ.  
 
ᖁᔭᓕᔪᒪᔭᒃᑲ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ (LSN) ᐊᒻᒪᓗ ᐸᐅᒃᑑᑎᑦ ᐃᓄᐃᑦ 
ᐊᕐᓇᐃᑦ ᑲᓇᑕᒥᑦ ᐱᓕᕆᕐᔪᐊᖅᓯᒪᓂᔅᓯᓐᓄᑦ − ᑖᓪᓕᖅᑕᐅᓯᒪᒐᓗᐊᖅᖢᓯ ᑕᒪᑐᒧᖓ 
ᖃᓂᒪᓈᓗᖕᒧᑦ. ᓯᕗᓕᖅᑎᐅᓂᓯ ᑲᑎᑎᑦᑎᓯᒪᔪᖅ ᐊᒥᓱᓂᒃ ᓴᙱᔪᓂᒃ ᐱᓕᕆᖃᑎᒌᓂᒃ, 
ᐃᓚᐅᓪᓗᑎᒃ ᒐᕙᒪᑐᖃᒃᑯᑦ ᐊᒻᒪᓗ ᓄᓇᕘᒥᑦ ᒐᕙᒪᖏᑦ, ᑮᓇᐅᔾᔭᒃᓴᓇᓱᐊᙱᑦᑐᑦ ᑎᒥᐅᔪᑦ ᐊᒻᒪᓗ 
ᓄᓇᓕᖕᓂᑦ ᐃᓚᒋᔭᐅᔪᑦ.  
 
ᑕᒪᓐᓇ ᐱᓕᕆᖃᑎᒌᖕᓂᖅ ᐱᕐᔪᐊᖑᓂᖅᓴᐅᓕᖅᑐᖅ ᑕᐃᒪᙵᓂᑦ, ᐱᓕᕆᐊᖃᖅᑎᓪᓗᑕ ᒫᓐᓇ 
ᑭᒃᑯᑐᐃᓐᓇᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᐃᓄᓕᕆᓂᕐᒧᑦ, ᑮᓇᐅᔭᑦ ᐊᒻᒪᓗ ᐃᓄᐃᑦ 
ᐱᔪᓐᓇᐅᑎᖏᓐᓄᑦ ᐊᒃᓱᕈᓐᓇᖅᑐᖅᑕᖃᖅᑎᓪᓗᒍ.  
 
ᖃᓂᒪᓇᐅᔪᑦ ᐱᐅᔪᓐᓃᖅᐸᓪᓕᐊᑎᓪᓗᒍ ᐊᔾᔨᒌᒃᑎᑦᑎᙱᓐᓂᕐᒥᒃ, ᑲᒪᒋᔭᐅᑦᑎᐊᙱᓐᓂᕐᒧᑦ ᐊᒻᒪᓗ 
ᐊᑐᖅᑕᐅᕙᒃᑐᓄᑦ ᐊᔾᔨᒌᒃᑎᑦᑎᙱᓐᓂᕐᓄᑦ ᑕᒪᓐᓇᓗ ᓴᖅᑭᔮᖅᐸᒌᖅᑐᖅ ᐃᓅᓯᑦᑎᓐᓂ. 
ᐃᓚᒋᐊᕐᓗᒍ, ᐊᓂᑦᑕᐃᓕᑎᑕᐅᓂᖅ ᐊᒻᒪᓗ ᐃᒃᐱᒍᓱᖕᓂᖅ ᐃᓄᑑᓂᕐᒧᑦ ᐊᖏᒡᓕᒋᐊᖅᓯᒪᔪᑦ 
ᑲᑉᐱᐊᓱᖕᓂᕐᒥᒃ ᐊᒻᒪᓗ ᐊᖏᕐᕋᒥ ᐋᓐᓂᖅᓯᖅᑕᐅᕙᒃᑐᑦ ᐊᕐᓇᐃᑦ ᐊᒻᒪᓗ ᓄᑕᖅᑲᑦ 
ᐊᒃᑐᖅᑕᐅᓴᕋᐃᑦᑐᑦ ᖃᓄᐃᓕᖓᓂᖏᓐᓂᑦ. 
 
ᑕᒪᓐᓇ ᓄᓇᕐᔪᐊᒥᑦ ᐊᕐᓇᐃᑦ ᐅᓪᓗᖓ ᓈᒻᒪᓈᑦᑎᐊᖅᑐᑦ ᓴᖅᑭᑦᑎᔭᕆᐊᒃᓴᖅ ᐊᑐᖅᑕᐅᓂᐊᖅᑐᓂᒃ 
ᑭᖑᓂᐊᒍᑦ ᐱᓕᕆᐊᒃᓴᐅᑉ, ᑐᕌᒐᖃᖅᖢᑎᒃ ᐃᑲᔪᖅᓯᕈᒪᓪᓗᑎᒃ ᐃᓄᖕᓂᒃ ᐊᕐᓇᓂᒃ ᐊᒻᒪᓗ 
ᓄᑕᖅᑲᓂᒃ ᐋᓐᓂᖅᓯᖅᑕᐅᖃᑦᑕᖅᑐᓂᒃ. 

ᐊᑐᕈᓐᓇᕐᓂᖅ ᒪᓕᒐᓕᕆᔨᒃᑯᓐᓂᑦ ᐃᓚᒌᑦ ᐋᓐᓂᖅᓯᖅᑕᐅᖃᑦᑕᖅᑐᓄᑦ ᓄᓇᕘᒥᑦ ᐱᓕᕆᐊᖑᔪᒥᑦ 
ᑕᑯᓯᒪᔪᑦ ᖃᐅᒻᒪᒃᐸᓪᓕᐊᔪᒥᒃ ᐱᕕᒡᔪᐊᖑᔪᒥᒃ.  
 
ᐅᓂᒃᑳᑦ ᐊᑐᖅᑕᐅᖓᔪᒃᑐᓄᑦ ᐋᓐᓂᖅᓯᖅᑕᐅᖃᖅᑕᖅᑎᓪᓗᒋᑦ ᐊᒻᒪᓗ ᐱᓂᕐᓗᒃᑕᐅᖃᑦᑕᖅᑎᓪᓗᒋᑦ 
ᐅᑭᐅᖅᑕᖅᑐᒥᑦ ᑲᑉᐱᐊᓇᖅᑑᔪᑦ. ᐃᐃᒪᓐᓂᖓᓄᓪᓗ ᐱᑕᖃᑦᑎᐊᙱᑦᑐᑦ ᑭᓱᑐᐃᓐᓇᐃᑦ ᐊᒻᒪᓗ 
ᐃᑲᔪᖅᑕᐅᔪᒪᓂᕐᒧᑦ ᐊᑐᐃᓐᓇᐅᖏᑦᑐᑦ ᑕᐃᒃᑯᓄᖓ ᐋᓐᓂᖅᓯᖅᑕᐅᕙᒃᑐᑦ, ᐊᒻᒪᓗᑦᑕᐅᖅ 
ᐋᓐᓂᖅᓯᕆᕙᒃᑐᓄᑦ, ᐃᓚᒌᓄᑦ, ᐊᒻᒪᓗ ᓄᓇᓕᓗᒃᑖᓄᑦ. 
 
ᖃᐅᔨᒪᔪᒍᑦ ᐊᕐᓇᐅᒍᓂ ᐊᖑᑕᐅᒍᓂ ᐊᒻᒪᓗ ᐅᑯᓂᖃᑎᒌᙱᓐᓂᕐᒧᑦ ᐋᓐᓂᖅᓯᖅᑕᐅᓃᑦ 
ᐱᒋᐊᖃᑦᑕᕐᒪᑕ ᖃᓪᓗᓈᖃᓕᖅᑎᓪᓗᒍ ᐊᒻᒪ ᐅᕕᓂᖃᑎᒌᙱᑦᑐᑦ ᐱᓕᕆᔾᔪᓯᖏᓐᓂᑦ ᑐᕌᖅᖢᑎᒃ 
ᓱᕋᐃᔭᐃᓂᕐᒥᒃ ᓄᓇᕘᑉ ᐃᓕᖅᑯᓯᖓᓂᒃ ᐊᒻᒪᓗ ᐃᓚᒌᖁᑎᖏᓐᓂᒃ. ᖃᐅᔨᒪᖕᒥᔪᒍᑦ ᑕᒪᓐᓇ 
ᑭᖑᕚᕇᓂᑦ ᐋᓐᓂᕈᑕᐅᓯᒪᔪᖅ ᑲᔪᓯᖕᒪᑦ ᓱᓕ ᐅᓪᓗᒥ. 
 
ᐊᑐᕈᓐᓇᕐᓂᖅ ᒪᓕᒐᓕᕆᔨᒃᑯᓐᓂᑦ ᐃᓚᒌᑦ ᐋᓐᓂᖅᓯᖅᑕᐅᖃᑦᑕᖅᑐᓄᑦ ᓄᓇᕘᒥᑦ ᐱᓕᕆᐊᖑᔪᒥᑦ 
ᐱᓕᕆᔾᔪᔾᔨᓂᐊᖅᑐᑦ ᐱᒻᒪᕆᐅᔪᒥᒃ ᐱᓕᕆᐊᖃᕐᓗᓂ ᐃᑲᔪᕋᓱᒃᑎᓪᓗᒋᑦ ᐊᕐᓇᓂᑦ ᓄᓇᕘᒥᑦ 
ᐊᓂᒍᐃᓇᓱᐊᖅᑎᓪᓗᒋᑦ ᐃᓚᒌᑦ ᐋᓐᓂᖅᓯᖅᑕᐅᖃᑦᑕᕐᓂᖏᓐᓂᒃ ᐊᒻᒪᓗ ᐊᑐᐃᓐᓇᐅᑎᑦᑎᓗᑎᒃ 
ᐊᑐᕋᓐᓇᕐᓂᕐᒥᒃ ᒪᓕᒐᖅᑎᒍᑦ ᑐᓴᐅᒪᔾᔪᑎᓂᒃ ᐊᑐᕈᒪᔭᖏᓐᓂᒃ.  
 
ᑕᒪᓐᓇ ᐱᓕᕆᐊᑉ ᓴᙱᓂᖓ ᓇᓗᓇᙱᐊᓂᒃᑐᖅ. ᐅᖃᕆᐊᓪᓚᒃᑲᓐᓂᖅᓯᒪᔪᖅ ᓴᙱᓂᖏᓐᓂᒃ 
ᐊᓂᒍᐃᓯᒪᔪᑦ ᐊᒻᒪᓗ ᑐᕌᒐᖃᖅᖢᓂ ᐅᔾᔨᕈᓱᓕᕐᓂᕐᒥᒃ, ᓴᙱᓂᖅᑖᖅᑎᑦᑎᓂᕐᒥᒃ, 
ᖃᓄᐃᑦᑐᓐᓃᖅᐸᓪᓕᐊᓂᕐᒥᒃ, ᐃᓕᖅᑯᓯᓕᕆᓂᖅ ᐊᒻᒪ ᓄᓇᓕᖕᓂᒃ. 
 
ᑕᒪᒃᑯᓄᖓ ᐊᒻᒪᓗ ᐊᒥᓱᓂᒃ ᐱᔾᔪᑎᖃᖅᖢᑎᒃ, ᖁᕕᐊᓱᒃᑐᖓ ᐅᖃᐅᔾᔨᔭᕆᐊᒃᓴᖅ ᐅᓪᓗᒥ 
ᒐᕙᒪᕗᑦ ᐊᖏᖅᓯᓯᒪᖕᒪᑕ ᐅᓄᖅᓯᒋᐊᕐᓗᒋᑦ ᑮᓇᐅᔭᖃᖅᑎᑕᐅᔾᔪᑎᖏᑦ ᑕᒪᑐᒪ ᐱᓕᕆᐊᒃᓴᐅᑉ.  
ᑕᒪᓐᓇ ᑐᑭᖃᖅᑐᑦ ᖄᒃᑲᓐᓂᐊᒍᑦ $61,000 ᐊᕐᕌᒍᒧᑦ 2020-2021−ᒧᑦ ᑮᓇᐅᔭᓕᕆᓐᓇᒥ 
ᐊᕐᕌᒍᒧᑦ, ᐊᒻᒪᓗ ᓄᑖᑦ ᑲᑎᓗᒃᑖᖅᖢᒋᑦ ᑮᓇᐅᔭᖃᖅᑎᑦᑎᔾᔪᑏᑦ ᐅᖓᑖᓃᑦᑐᑦ $249,000. 
ᓴᕆᒪᒋᕙᒃᑲ ᐱᓕᕆᓂᖏᑦ ᐸᐅᒃᑑᑏᑦ ᐊᒻᒪᓗ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ (LSN) 
ᐱᓕᕆᔪᒪᓂᔅᓯᓐᓄᑦ ᐊᓂᒍᕋᓱᐊᕐᓗᒋᑦ ᑐᓗᖅᑕᕈᑏᑦ ᐊᕐᕌᓂᓯᐅᑏᑦ, ᐊᒻᒪᓗ ᓇᓂᓯᔪᓐᓇᖁᓪᓗᓯ 
ᐃᓱᒪᒃᓴᖅᓯᐅᕈᓐᓇᑦᑎᐊᕐᓂᕐᒥᒃ ᐱᓕᕆᑎᓪᓗᓯ ᐱᓪᓚᕆᐅᔪᒥᒃ ᖃᐅᔨᓴᕋᓱᐊᖅᑎᓪᓗᓯ.  
 
ᖁᔭᓕᔪᒪᖕᒥᔭᒃᑲ ᐊᔪᙱᑦᑐᒻᒪᕇᑦ ᐊᕐᓇᐃᑦ ᓯᕗᒻᒧᐊᒃᓯᒪᔪᑦ ᐊᒻᒪᓗ ᑐᓴᖅᑎᑦᑎᓯᒪᓪᓗᑎᒃ 
ᐊᑐᖅᓯᒪᔭᕐᒥᖕᓂᒃ. ᖁᔭᓕᔪᒍᑦ ᐊᔪᙱᓐᓂᖏᓐᓄᑦ, ᓴᐱᓕᖅᓴᕋᐃᙱᓐᓕᖏᓐᓄᑦ ᐊᒻᒪᓗ 
ᓴᙱᔫᓂᖏᓐᓄᑦ.  
 
ᓂᐱᖏᑦ ᑐᓴᖅᓴᐅᔪᑦ ᑕᐃᑲᓂ ᐊᑐᓕᖁᔭᐅᔪᓂᑦ ᖃᓄᖅ ᓯᕗᒻᒧᐊᒍᓐᓇᕐᒪᖔᑕ ᑭᓱᓕᒫᓂᒃ 
ᐃᓱᒪᓯᒪᓗᑎᒃ ᑐᙵᕕᖃᖅᑐᓂᒃ ᐃᓄᐃᑦ ᐱᖅᑯᓯᖏᓐᓂᒃ ᐃᑲᔪᖅᓯᖅᑐᓂᒃ ᐊᒻᒪᓗ ᓴᐳᔾᔨᓯᒪᔪᓂᒃ 
ᐱᕋᔭᒃᑕᐅᓯᒪᔪᓂᒃ, ᐊᒻᒪᓗ ᐱᕋᔭᒃᑐᓂᒃ. 

ᑕᒪᓐᓇ ᐅᔾᔨᕈᓱᓕᖅᑎᑦᑎᓇᓱᐊᕐᓂᖅ ᓴᖅᑭᑕᐅᔪᖅ ᐅᓪᓗᒥ ᐱᕕᒡᔪᐊᔪᕐᒥᒃ ᓯᕗᒻᒧᐊᒋᐊᖅᑐᑦ − 
ᑐᓴᖅᑕᐅᓗᒃᑖᕐᓗᓂ ᓄᓇᕗᒻᒥᐅᓄᑦ ᐃᑲᔪᖁᓪᓗᒋᑦ ᐃᓄᖕᓂᒃ ᐃᓕᓴᖅᓯᑦᑎᐊᕈᓐᓇᕐᓂᖅᓴᐅᓗᑎᒃ 
ᐱᓂᕐᓗᒃᑕᐅᔪᑦ ᖃᐅᔨᒪᓪᓗᑎᓪᓗ ᖃᓄᖅ ᐊᑐᕈᓐᓇᕐᒪᖔᑦ ᒪᓕᒐᖅᑎᒍᑦ ᐃᑲᔫᑎᒃᓴᓂᒃ. 
 
ᑕᒪᓐᓇ ᐱᓕᕆᐊᒃᓴᐅᔪᖅ ᐃᓄᖕᓂᒃ ᑐᕌᒐᖃᖅᕋᓗᐊᖅᑎᓪᓗᒍ, ᑲᔪᖏᖅᓴᐃᔪᓐᓇᖅᑐᖅ ᐊᓯᔾᔩᓂᕐᒥᒃ 
ᐊᖏᓂᖅᓴᑎᒍᑦ.  
 
ᑖᓐᓇ ᐋᕿᒋᐊᕈᑎᖃᕐᓂᖅ ᖃᓄᐃᓕᐅᕐᓂᐅᔪᒧᑦ. ᓇᓗᓇᐃᖅᓯᔪᖅ ᖁᐊᖅᓵᖅᓯᒪᓂᕐᒥᑦ 
ᑕᐃᒪᐃᑎᑕᐅᔪᑦ ᑭᖑᕚᕇᖕᓂᑦ ᖃᓪᓗᓈᖃᓕᖅᑎᓪᓗᒍ ᐋᓐᓂᕈᑕᐅᓲᓂᑦ, ᐊᒻᒪᓗ ᐃᑲᔪᖅᐸᒃᐳᖅ 
ᐅᕙᑦᑎᓐᓂᒃ ᐱᐅᓂᖅᓴᒧᑦ, ᓴᙱᓂᖅᓴᒥᒃ ᓯᕗᓂᒃᓴᖃᕐᓗᑕ ᑐᙵᕕᖃᕐᓗᓂ ᓄᓇᖃᖅᑳᖅᓯᒪᔪᑦ 
ᐊᐅᓚᔾᔪᓯᖏᓐᓂᒃ ᓄᓇᓕᖕᓂᑦ, ᒪᓕᒐᓕᕆᓂᕐᒥᒃ, ᐊᒻᒪᓗ ᒪᒥᓴᖅᐸᓪᓕᐊᓂᕐᒥᒃ.  
 
ᒐᕙᒪᕗᑦ ᓯᕗᒻᒧᐊᒍᒪᒋᐊᓪᓚᒃᓯᒪᓕᕐᒪᑕ ᐱᓕᕆᓂᑦᑎᓐᓂᑦ ᓯᕗᕙᕆᐊᖁᓪᓗᒍ 
ᐋᖅᑭᒋᐊᕈᑎᖃᕐᓂᕐᒥᒃ. ᑕᒪᓐᓇ ᐃᓚᐅᑎᑦᑎᔪᖅ ᐱᓕᕆᓯᒪᓂᑦᑎᓐᓂᒃ ᐱᖁᔭᒃᓴᖅ C-15−ᒥᒃ, 
ᓄᓇᕐᔪᐊᒥᑦ ᑲᑐᔾᔨᖃᑎᒌᑦ ᓇᓗᓇᐃᖅᓯᓚᐅᖅᑎᓪᓗᒋᑦ ᐱᔪᓐᓇᐅᑎᖏᓐᓂᒃ ᓄᓇᖃᖅᑳᖅᓯᒪᔪᑦ 
ᐃᓄᐃᑦ ᐱᖁᔭᖓᓂᒃ.  
 
ᑖᓐᓇ ᐱᖁᔭᒃᓴᖅ ᐊᓯᔾᔩᑦᑎᐊᒻᒪᕆᒃᓯᒪᖕᒪᑦ ᐱᓕᕆᖃᑎᒌᖕᓂᖏᓐᓂᒃ ᑖᒃᑯᓇᓂ ᐃᖅᑲᖅᑐᐃᑎᑦᑎᔨᑦ 
ᐅᖃᐅᔾᔪᐃᒋᐊᖅᑎᖏᑦ ᐊᒻᒪᓗ ᓄᓇᖅᑲᖅᑳᖅᓯᒪᔪᓂᑦ ᐃᓄᖕᓂᒃ. ᐅᖃᖅᓯᒪᖕᒪᑦ ᑕᒪᓐᓇ 
ᐊᑐᓕᖅᑎᑕᐅᓂᖓ ᓇᓗᓇᐃᖅᓯᓚᐅᖅᑎᓪᓗᒋᑦ ᐱᓕᕆᐊᓪᓚᑦᑖᓂᒃ ᑲᒪᒋᔭᐅᖁᓪᓗᒋᑦ 
ᑲᒪᒋᔭᐅᑦᑎᐊᙱᑦᑐᕕᓃᑦ, ᐃᓚᐃᓐᓈᖅᓯᓃᑦ ᐊᒻᒪᓗ ᐃᓚᐃᓐᓇᖅᓯᐅᕐᓃᑦ ᑐᓗᕈᑕᐅᕙᒃᑐᑦ 
ᑖᒃᑯᓇᖓᑦ ᐊᑕᖏᖅᖢᒋᑦ ᓄᓇᖃᖅᑳᖅᓯᒪᔪᓂᑦ ᐃᓄᖕᓂᑦ: ᐃᓄᑐᖃᐃᑦ, ᒪᒃᑯᒃᑐᑦ, ᓄᑕᖅᑲᑦ, 
ᐊᕐᓇᐃᑦ, ᐊᖑᑏᑦ, ᐃᓄᐃᑦ ᑎᒥᒥᒍᑦ ᐊᔪᕈᑎᓖᑦ, ᐊᒻᒪᓗᑦᑕᐅᖅ ᒪᕐᕉᖕᓂᒃ−ᑕᕐᓂᓖᑦ ᐃᓄᐃᑦ ᐊᒻᒪᓗ 
ᐃᓄᐃᑦ ᐊᔨᐅᙱᑦᑐᒥᒃ ᐊᕐᓇᐅᖕᒪᖔᑦ ᐊᖑᑕᐅᖕᒪᖔᑦ ᑭᓇᐅᔾᔪᑎᖃᖅᑐᑦ. 
 
ᐊᖅᑯᑎᒧᐊᖅᑎᑦᑎᕙᒃᑐᑦ, ᑲᑐᔾᔨᖃᑎᒌᒡᓗᑕ, ᐱᓕᕆᖃᑎᒌᒃᐸᓪᓕᐊᓗᑕ ᐊᒻᒪᓗ ᓴᓇᓗᑕ 
ᐱᐅᓂᖅᓴᒥᒃ, ᓴᙱᓂᖅᓴᒥᒃ ᓯᕗᓂᒃᓴᒥᒃ ᐅᕙᑦᑎᓐᓄᓗᒃᑖᖅ.  
 
ᖁᔭᓐᓇᒦᑲᓐᓂᖅ ᐃᓘᓐᓇᓯ ᐃᓚᐅᔪᓯᒍᑦ ᑕᒪᑐᒧᖓ ᐊᖏᔪᕐᔪᐊᒧᑦ ᐱᓕᕆᐊᒃᓴᐅᔪᒧᑦ. 
ᐅᖃᐅᓯᖃᖅᐳᖅ ᓴᙱᔪᒥᒃ ᐱᓕᕆᖃᑎᒌᖕᓂᕐᒥᒃ ᑕᒪᐃᓐᓄᓕᒫᖅ ᐱᙳᐊᖅᑎᓄᑦ, ᓱᓕᓪᓗᓂᓗ 
ᐊᑑᑎᖃᕐᓂᖓᓂᒃ ᐱᓕᕆᖃᑎᒌᖕᓂᖅ. ᐱᓕᕆᖃᑕᐅᓃᑦ ᐃᑲᔪᖅᑐᖅ ᓴᓇᓇᓱᐊᖅᑎᓪᓗᑕ 
ᓴᙱᓂᖅᓴᒥᒃ ᓯᕗᓂᒃᓴᒥᒃ ᓄᓇᕗᒻᒥᐅᓕᒫᓄᑦ. 
 
ᖁᔭᓐᓇᒦᒃ.  
 


